
O proxecto gamificado para este curso 2022 - 2023 Pura a tartaruga, un mar de valores foi a
continuidade dun proxecto levado a cabo durante o curso 2019 - 2020, Carpifio esta en perigo, un
mar de valores. E un proxecto de colaboracion entre o CEIP de Galan e o CRA de Culleredo,
centros rurais da contorna da Coruna, e este ultimo pertencente a rede de Plan de Mellora de
Bibliotecas Escolares (PLAMBE). Esta é a segunda colaboracién intercentros e interetapa entre
estes dous centros e a quinta dos mestres implicados na mesma (Diego Rua Romero, mestre titor
de segundo de Educacién Primaria e Ilvan Pena Sanchez mestre de Educacion Infantil). Ambos
son o0s responsables das Bibliotecas Escolares (BE) dos seus centros. Entre as suas
colaboracions anteriores, destacamos os proxectos como O caco das ondas e O caco de Pepa,
Carpifio esta en perigo, un mar de valores, Aventureira Sabela e Martiio e Testa, unha viaxe
espeecial, dous deles recofecidos nos VIl e VIII Concurso de Traballo por Proxectos na sua
modalidade colaborativa e promovidos, entre outros, pola Asesoria de BE de Galicia.
Enmarcamos esta gamificacion dentro do Proxecto Anual de Centro (PAC) do CEIP de Galan e o
Proxecto Documental Integrado (PDIl) do CRA de Culleredo. O CEIP de Galan investiga o PAC
Activos pola inclusion co centro de interese sobre a diversidade fisica, intelectual, afectivo -
sexual, etc. mentras o CRA de Culleredo ten un PDI D Xastres, feito @ man cun centro de interese
sobre os tecidos, a reciclaxe e a moda, cun produto social relevante (PSR) compartido en
comunidade, nunha romaria coas creacions feitas ao longo do curso. Ambos proxectos

transcorren e atopan un nexo comun como €, a diversidade como posibilidade de oportunidades

nas amizades de Pura e a integracion de diferentes Obxectivos de Desenvolvemento Sostible

(ODS) da Axenda 2030.

1.2.- Planificacion con referencia aos contidos curriculares, criterios e estandares de avaliacion,

asi como competencias clave a desenvolver a través do proxecto

Este proxecto esta desefiado para dous centros e duas etapas educativas distintas, polo que o

seu marco curricular depende do establecido no Decreto 105/2014 do 4 de setembro para a etapa
de EP e o Decreto 150/2022 do 8 de setembro para a etapa de EIl, respectivamente. A
gamificacion conta coas concrecions curriculares correspondentes, as cales son programadas ao
comezo de curso, cun caracter competencial e interdisciplinario. De igual xeito, afondando nos
diferentes niveis de concrecion curricular, este proxecto ten un impacto nas programacions de
aula, a través das diferentes situacions de aprendizaxe (LOMLOE) e as tarefas de aprendizaxe
integradas (LOMCE) elaboradas para cada mision, coa sua avaliacion correspondente.

Pura chegou as aulas no mes de outubro de 2022. Como toda intervencion na aula precisa dunha
boa programacion e planificacion previa, dende finais dese estio e, co cofiecemento do PAC e PDI
de cada centro e do alumnado ao que iria dirixido o proxecto, comezouse co borrador da
concrecidon curricular e coa prevision da temporalizacion do proxecto, o cal tivo un caracter anual.

A planificacion temporal das misiéns asi como a relacion dos seus PSR é a seguinte:

Motivacion, dinamica, mecanica e componentes da gamificacion. O
0 22/10 - 29/10
alumnado certifica o seu compromiso.

Ameaza ecoldxica Amizade

1 29/10 - 7/11 Quecemento da Terra Susa a medusa

Creacion dun video con mensaxes ecoldxicas en equipo (Fridays for future)

Ameaza ecoldxica Amizade

7/11 - 16/11 Petroleo Tareixa a peixe lanterna

Creacion dun video con sombras de mans.

Ameaza ecoloxica Amizade

16/11 - 8/12 Obxectos de aseo no vater Tomas o cabalifio de mar

Método cientifico dunha experiencia sobre o efecto das toallas humidas no mar.

Ameaza ecoloxica Amizade

8/12-21/12 Latas Carpifio e Antén o mexillon

Cancién acompanada con cunchas de vieira, como agasallo a Carpifio.

Ameaza ecoldxica Amizade

21/12 - 5/2 Vidro Paz a estrela de mar

Creacion dunhas pulseiras de cores de xestion emocional.

Ameaza ecoldxica Amizade

5/2 - 4/3 Material de refugallo Alexo o cangrexo

Elaboracion de diferentes fogares para Alexo reutilizando material de refugallo.

Ameaza ecoldxica Amizade

4/3 - 12/4 Metais Rodolfo o polbo

Creacion dun piano co Ebotic e papel de aluminio das merendas.

Ameaza ecoldxica Amizade

8 12/4 - 7/5 Ruidos Manola a caracola

Arquivo dixital de onomatopeias con sons de fora do mar.

Ameaza ecoloxica Amizade

9 7/5 - 29/5 Redes pantasma Lara a peixe espada

Composicién artistica con redes pantasma e fotografias instantaneas.

Ameaza ecoldxica Amizade

10 29/5 - 9/6 Cabichas de cigarros Quico o golfifio

Agasallo de conos para depositar cabichas de cigarros na praia.

Break out, entrega de diplomas, credenciais ecolbdxicas, xogo
Remate 20/6

artistico - creativo e materiais das misions.

1.4.- Alumnado e profesorado

O alumnado participante do CRA de Culleredo foi un grupo de sesenta e cinco nenas e nenos do
segundo nivel de El. Un alumnado heteroxéneo, con diferentes motivacions, intereses, estilos,
preferencias e ritmos de aprendizaxe. No que respecta ao profesorado participante, o principal
responsable foi lvan Pena Sanchez, mestre do apoio do centro e responsable da BE, co apoio das

mestra especialista de musica, psicomotricidade e o profesorado con dispofibilidade horaria.

A idea xorde cando se desefian as liflas prioritarias para o curso 2022 - 2023. Pura a tartaruga, un
mar de valores é un claro exemplo do sinxelo que pode ser incluir o PAC ou PDI do centro nas

programacions de aula, asi como vertebrar os proxectos da mesma. Ademais, de visibilizar a

4

posibilidade dun traballo intercentros, con duas realidades e etapas educativas distintas. Para isto,
as duas BE, mantiveron contacto estreito durante todo o curso, cunha programacién detallada que
comezou no veran e rematou co final de curso. Este contacto fixo que a participacién entre ambas
realidades fose como unha propia. O alumnado, tanto da etapa de El como do segundo nivel de
EP, son nenas e nenos que estan acostumadas e acostumados a investigar baixo a perspectiva
do maxico e da curiosidade, por iso crear un vinculo emocional con Pura foi relativamente sinxelo,
sen esquecer o compofiente neuronal, xa que a emocidn € un dos principais motores da
aprendizaxe. A narrativa e as personaxes promoveron unha sensibilidade especial no noso

alumnado e comunidade educativa. Todas e todos agardabamos con gran interese o

desenvolvemento e desenlace das misions.

Pura a tartaruga, un mar de valores é un proxecto que ten como obxecto principal desenvolver no
alumnado actitudes e valores relacionados coa diversidade e o desenvolvemento sostible, en
concreto co coidado do mar. Enmarcamolo dentro dos ODS 4, 6, 7, 11, 12, 13 e 14 da Axenda
2030, fundamentalmente Accién polo clima e Vida submarina, asi como outros elementos
transversais, por exemplo: a comprension lectora, expresion oral e escrita, tecnoloxias da
informacion e da comunicaciéon, a comunicacion audiovisual, o emprendemento e a educacién
civica e constitucional. As investigacions céntranse neste ambito préximo a realidade do
alumnado, potenciando asi a aprendizaxe significativa, ademais de desenvolver a Alfabetizacion
Informacional (ALFIN/AMI), a aprendizaxe baseada en problemas, que da man do pensamento
computacional, foi un elemento fundamental do proxecto. Tamén esta presente a aprendizaxe
cooperativa, as rutinas de pensamento, o constructivismo e construccionismo, as competencias
STEAM (ciencias, tecnoloxia, enxefieria, arte e matematicas), a diferenciacion curricular, a
pedagoxia do erro e, por suposto, o Desefio Universal de Aprendizaxe (DUA). Este considera a
diversidade no seu sentido mais amplo, presentando opcidns personalizadas que permitan a todo

o alumnado progresar grazas as actividades multinivel e multiformato propostas. Tamén tivose en

conta os talentos e intelixencias multiples predominantes na nosa aula. A tartaruga Pura destaca
pola sua proposta totalmente competencial, potenciando un enfoque globalizado e
interdisciplinario, ademais de intentar dar o paso das Tecnoloxias da Educacion e da

Comunicacion (TIC) as Tecnoloxias para a Aprendizaxe e o Corniecemento (TAC), co obxectivo

principal de transformar esa informacién en cofiecementos.

A gamificaciéon de Pura a tartaruga, un mar de valores ten como obxecto principal promover no
alumnado, ademais das posibilidades da diversidade plural, un desenvolvemento sostible,
especialmente co coidado do mar. Esta composta por unha serie de misions de indole variada,
vinculadas ao curriculo do nivel e da etapa que a sua vez estan relacionadas cos temas
transversais e diferentes conmemoracions. O proxecto apdiase nunha metodoloxia da
aprendizaxe activa, tendo en conta as caracteristicas do noso alumnado e a participacién da
comunidade educativa. Finalizada esta aventura, como PSR, completamos a nosa Credencial

Ecoloxista, a cal certifica 0 noso compromiso con Pura polo coidado do medio ambiente.

Pura a tartaruga, un mar de valores conta ca seguinte narrativa: Martifio e Testa, protagonistas da
gamificacion do curso anterior, atdpanse cunha tartaruga na praia das Lapas, preto da Torre de
Hércules na cidade da Corufa. A tartaruga solicita axuda para tomar consciencia e coidar o seu
fogar que esta cheo de plasticos e outros elementos que pofien a sua saude e a do resto dos
seres marinos en perigo. Martifo pensa en ndés e Pura propdn vivir con esta esta aventura.
Certificamos 0 noso compromiso e aos poucos dias recibimos na aula unha bolsa de tea e unha
botella de vidro reutilizables, un lote de Credenciais Ecoloxistas en formato album de adhesivos
para cada alumna e alumno e unha caixa pequena de madeira. Pura mantén comunicaciéns con
nos a través de cartas de papel depositadas dentro da botella de vidro. Propén un total de dez

misions, desde outubro do 2022 ata xufio do 2023. Cada carta de Pura presenta unha situacién —

problema dalgunha amizade sua, na que teremos que prestar a nosa axuda sobre algun elemento
que contamina os mares. Por cada mision superada, recibimos o adhesivo da amizade
protagonista de Pura ata completar asi a Credencial Ecoloxista. As misions tefien como eixe
central a diversidade das amizades marifas de Pura, asi como o coidado do medio ambiente,
vinculado aos distintos curriculos de nivel e de etapa e, atendendo sempre ao traballo de
metodoloxias activas e variadas, ao desenvolvemento de temas ftransversais, de
conmemoracions, a participacion da comunidade educativa e, por suposto, as caracteristicas do
alumnado ao que a proposta vai dirixida. Para finalizar, e como PSR final, despois da elaboracion
dun break out, entrégase ao alumnado un diploma que agradece o seu compromiso e

participacion, asi como outros materiais de recompensa social.

Aproveitando o veran de San Miguel, Martifio e Testa foron pasear a praia das Lapas, baixo a
Torre de Hércules. Ali atoparonse cunha sorpresa. Unha tartaruga chamada Pura esta moi
preocupada pola situacion climatica e a contaminacion, especialmente no mar e pide axuda.
Martifio pensa que nds podemos ser un bo equipo para prestar auxilio a Pura e as suas amizades,
asi que ponse en contacto co nds. Non dubidamos en axudar a tartaruga Pura. Un compromiso
que desenvolvera en todas e todos nés unha conciencia sostible e ecoldxica, que enmarcado no
PDI, dara unha vision da diversidade plural, que fai das caracteristicas individuais oportunidades
de éxito. Con este compromiso recibimos na nosa aula todo o material®> necesario para levar a
cabo as distintas misions que iran desenvolvendo a nosa conciencia sostible e ecoldxica. As
comunicacions con Pura e as suas amizades, materiais das misions, etc. chegaran nunha bolsifia

de tea e botella de vidro reutilizables. Por ultimo, unha Credencial Ecoloxista certificara os

' Preme para ver o comezo da gamificacién
http.//pepateca.blogspot.com/2022/10/pura-tartaruga.html

2 Preme para ver o material da gamificacion
http.//pepateca.blogspot.com/2022/10/as-credenciais-ecoloxicas-de-pura.html



https://bibliogalan.blogspot.com/2022/11/martino-testa-e-bibliogalan-premiados.html
http://pepateca.blogspot.com/2022/10/as-credenciais-ecoloxicas-de-pura.html
http://pepateca.blogspot.com/2022/10/pura-tartaruga.html

avances nas misions. Nela pegaremos diferentes adhesivos das amizades de Pura, protagonistas

de cada unha delas.

Moitas e moitos de nds non lembramos un veran tan caloroso como o de este ano (2022). Iso esta
provocando un aumento da temperatura dos mares e océanos que pofien en perigo a vida de
todos os seres vivos que viven nel e del. Isto tamén esta provocando que nos visiten novas
especies que non acostumabamos ver nas nosas costas. Este € o caso de Susa a medusa, a
protagonista da primeira misién. Con ela descubrimos que hai moita xente nova polo mundo
adiante que esta moi preocupada polo coidado do medio ambiente e que o pofien en
cofiecemento de todas e todos grazas o movemento Fridays for future. Como misién, e despois
de documentarnos, participamos no movemento elaborando mensaxes de concienciacién
ecoloxista que difundimos a través dun video curto nas redes sociais das familias, etc. Coa
publicacion das nosas mensaxes reinvidicativas recibimos na aula o adhesivo de Susa a medusa

que estrea a Credencial Ecoloxista.

Pura e as suas amizades tefien que refuxiarse da fuga dun vertido dun barco. Preocupanse moito
porque trae lembranzas da traxedia do Prestige, que neses mesmos dias cumpria vinte anos. No
barco no que se refuxian, Rodolfo o polbo coa luz de Tareixa a peixe lanterna, fai sombras de
animais para xogar as adivifias e asi pasar o tempo. As ideas para facer con sombras acabanse e
como ainda tefien uns dias mais a refuxio mentres limpan o mar, como mision duas, enviamoslle
as nosas propostas. Pura e as suas amizades regresan ao seu fogar despois de que limparan o
vertido. Nunha nova comunicacion, recibimos a recompensa co adhesivo de Tareixa a peixe

lanterna que pegamos na nosa Credencial Ecoloxista.

3 Preme para ver a mision primeira
http://pepateca.blogspot.com/2022/11/pura-tartaruga-1-mision.html
4 Preme para ver a misioén segunda
http://pepateca.blogspot.com/2022/11/pura-tartaruga-2-mision.html



https://juventudxclima.es/
http://pepateca.blogspot.com/2022/11/pura-tartaruga-2-mision.html
http://pepateca.blogspot.com/2022/11/pura-tartaruga-1-mision.html

O mar cada vez esta mais cheo de obxectos de hixiene persoal como basténs para as orellas ou
toallas humidas que depositamos, por exemplo, nos vateres. Tomas, o cabalifio de mar, viuse
atrapado entre eles e nés, coincidindo co Mes da Ciencia en Galego nas Bibliotecas, investigamos
e experimentamos sobre que ocorre cando depositamos as toallas humidas e o papel hixiénico en
auga e recollemos as conclusiéns. Coa mision tres resolta, recibimos o adhesivo de Tomas o

cabalifio de mar para pegar na Credencial Ecoloxista.

Pura comparte con nds unha nova de xornal. Anton o mexillon tivo un accidente moi perigoso e
quedou atrapado nunha lata de conservas. Carpifio 0 peixe carpa, nun acto heroico, conseguiu
liberalo. No fondo do mar preparan unha festa para celebrar e homenaxear a Carpifio. Van
dedicarlle unha canciéon’ mais tan s6 tefien o coro. Aproveitando o Dia Mundial da Poesia,
creamos as estrofas e poiiemos musica con vieiras, xa que son bivalvos como Antdn. Despois de
investigar sobre a rima, compofiemos a letra e... Musica!® Pura, Carpifio, Antén e o resto de
amizades xa tefien cancion para a sua festa tan especial. Coa mision catro resolta, recibimos os
adhesivos para a nosa Credencial Ecoloxista. Nesta ocasion, o adhesivo de Carpifio, o peixe

carpa e o do mexillén Antén.

No fondo do mar ocorreu algo espantoso. Pura e as suas amizades estaban xogando cando Paz,
a estrela de mar, levou un brazo cun anaco de vidro. Cantas emociéns sentiu Paz con este
accidente e que importante € saber identificalas. Grazas a esta situacion, identificamos e
reflexionamos sobre as nosas emocions. Tamén mandamos unha enquisa as nosas familias,

xogamos a un xogo de taboleiro e a unha aplicacion mobil educativa. Agora que cofiecemos as

5 Preme para ver a mision terceira
http://pepateca.blogspot.com/2022/12/pura-tartaruga-3-mision.html

% Preme para ver a mision cuarta
http://pepateca.blogspot.com/2022/12/pura-tartaruga-mision-4.html

7 Cancion instrumental de Carpifio o peixe carpa
https://drive.google.com/file/d/1mPzIhXEsxvykwaNhKE6HZHIASz5tJAz7/view?usp=share_link
8 Video da cancién de Carpifio con letra

https://www.youtube.com/watch ?v=kUgMtz5Tcic

® Preme para ver a mision quinta
http://pepateca.blogspot.com/2023/02/pura-tartaruga-mision-5.html



https://www.edu.xunta.gal/biblioteca/blog/?q=node/711
http://pepateca.blogspot.com/2023/02/pura-tartaruga-mision-5.html
https://www.youtube.com/watch?v=kUgMtz5Tcic
https://drive.google.com/file/d/1mPzlhXEsxvykwaNhKE6HZHlASz5tJAz7/view?usp=share_link
http://pepateca.blogspot.com/2022/12/pura-tartaruga-mision-4.html
http://pepateca.blogspot.com/2022/12/pura-tartaruga-3-mision.html

emocions basicas, elaboramos pulseiras de cor, unha por emocion, para escoller unha ou outra
segundo sintamos. Coa mision cinco rematada, recibimos o adhesivo de Paz da nosa Credencial

Ecoloxista.

Un amigo de Pura quedou sen casa. De quen se pode tratar? Co xogo de taboleiro de Concept
Kids Animals e as pistas que temos, conseguimos adiviialo. Ademais, a través dun libro,
coflecemos a sua historia. Alexo o cangrexo precisa dun novo fogar e, con todo o lixo que
atopamos no mar, imos desefiar e crear unha nova cuncha ou casifia para él reutilizando
diferentes materiais. Primeiro desefiamos nos nosos equipos cooperativos, coa axuda de tabletas
e lapis dixitais, distintos prototipos de fogar. Despois, en familia, reutilizamos materiais para
converter en realidade os desefios. Alexo leva un feixe de ideas para novas casas e darlle asi
unha nova utilidade ao lixo que hai no mar. Deste xeito, a mision sexta queda superada e

recibimos un novo adhesivo que pegamos nas nosas Credenciais Ecoloxistas.

Rodolfo € un polbo que estd moi comprometido co coidado do seu fogar. Entre as caracteristicas
tan especiais que ten, a que mais nos gusta € o comprometido que esta polo coidado do seu
fogar. Pasa o dia recollendo o lixo que cae no mar, pero non calquera lixo, especialmente metais
como lavadoras, frigorificos ou bicicletas. Pero Rodolfo precisa axuda, ten unha gran paixon:
aprender a tocar o piano. Durante estas semanas recompilamos e reutilizamos o papel de
aluminio das nosas merendas e coa axuda de placas de programacion Ebotic creamos un piano.
Foi moi creativo! Finalizada a misién, recibimos o adhesivo de Rodolfo o polbo para as nosas

Credenciais Ecoloxistas.

Manola a caracola sempre esta ao tanto do que ocorre no mar. Garda no seu interior tantas novas

como pode e lévaas dun lado a outro. Nos mares cada vez hai mas ruido de féra, algo que altera

'® Preme para ver a mision sexta
http.//pepateca.blogspot.com/2023/03/pura-tartaruga-mision-6.html
" Preme para ver a mision séptima
http://pepateca.blogspot.com/2023/04/pura-tartaruga-mision-7.html
2 Preme para ver a mision octava
http.//pepateca.blogspot.com/2023/05/pura-tartaruga-mision-8.html

a vida diaria dos animais marifios provocando estrés e outro tipo de enfermidades. Este ruido,
cada vez mais comun e forte, non deixa que Manola garde no seu interior novas ou sons,
especialmente do exterior asi que como mision oito, elaboramos un arquivo dixital caderno con
onomatopeias do exterior do mar. Investigamos sobre elas, reproducimolas e grabamolas. Co

caderno feito, finalizamos a mision e recibimos os adhesivos de Manola a caracola para a nosa

Credencial Ecoloxista que cada vez esta mais preto de completarse.

Sabiades que nos mares hai pantasmas? Pois hai, mais non son coma pensamos. Son as redes
que quedan soltas no mar. Estas redes son moi perigosas xa que atrapan aos animais marifios
provocandolles grandes danos. Pura, nunha nova comunicacion, falanos disto e de como, Lara a
peixe espada, axuda a todas e todos a liberalos cando quedan atrapadas e atrapados nas redes.
Aproveitando a exposicion fotografica de Meisel na cidade da Corufa, imos facer unha
composicion artistica con redes e fotografias instantaneas. Documentamonos sobre a fotografia
instantanea e comezamos a realizar a composicion. A idea? Suxeitar, entre todas e todos, unha
enorme rede para evitar que cheguen ao mar. Xuntas e xuntos somos o cambio! Coa composicion
de fotografias instantaneas realizada e exposta na aula, recibimos o adhesivo de Lara que

pegamos na Credencial Ecoloxista. Que preto estamos do remate!

A Quico o golfino encantalle bafiarse nas praias de Barranan e Sabon mais desde fai un tempo,
non pode facelo porque a auga esta chea de cabichas de cigarros. Comezamos coa mision dez!
Manola a caracola escoitou que hai uns conos para depositar cabichas de cigarros na praia e
despois baleirar no lixo. Sabemos moi ben que os cigarros son moi perxudicais para os corpos de
calquera ser vivo igual que as suas cabichas para o medio ambiente. Solicitamos por correo
electréonico ao Concello de Arteixo que precisamos de conos para cabichas. Con eles, faremos

unha dedicatoria e agasallaremos a persoas que consideramos que poden darlle uso. Coas

'® Preme para ver a mision novena
http.//pepateca.blogspot.com/2023/05/pura-tartaruga-mision-9.html|
* Preme para ver a mision décima
http://pepateca.blogspot.com/2023/06/pura-tartaruga-mision-10.html

1

dedicatorias preparadas e os conos na escola, preparamos o agasallo confiando en que as
persoas non tiren as cabichas de cigarros na area da praia e os golfifos coma Quico volvan
gozar de nadar na praia. Coa misiéon dez rematada recibimos o adhesivo de Quico. Tan s6 queda

un adhesivo para completar a nosa Credencial Ecoloxista e Pura, di que esta moito mais preto do

que pensamos... Que intriga!

Pura ponse de novo en contacto con nés. Se queremos o ultimo adhesivo € o momento de xogar
e como non, de darlle ben ao coco. Na BE temos unha caixa cun cadeado numeérico pechado.
Dentro estan os adhesivos de Pura mais, se queremos abrila, hai que indagar o cédigo de catro
numeros. Comezamos a traballar nas catro probas. A primeira, un crebacabezas que agocha o
primeiro codigo. A segunda proba tivemos que descubrir que amizade de Pura faltaba e contar as
suas letras, que resolven o segundo numero do cédigo de desbloqueo do cadeado. Segundo
vamos resolvendo o break out, imos anotando na folla de rexistro os resultados. E importante para
organizar e lembrar o codigo. Na terceira proba, buscamos as diferenzas nas imaxes de Pura. O
numero de diferenzas € o terceiro dixito do codigo. E por ultimo, a cuarta proba € unha mensaxe
secreta que agocha o numero que completa o cddigo de desbloqueo. Xa o temos, ahora € o
momento de intentar abrir a caixa! O codigo funcionou a perfeccién e tal € como nés dixo Pura,
dentro estaban os seus adhesivos. Tamén habia una pequena carta de despedida. Como
sorpresa final, Pura e todas as suas amizades tefien un pequeno agasallo con todas e todos noés!
Un xogo creativo - artistico co mar como protagonista, uns adhesivos de Pura e os diplomas que
certifican o noso compromiso ecoloxista. Pegamos o adhesivo que completa a nosa Credencial
Ecoloxista e despedimonos desta aventura tan especial, non sen antes reflexionar sobre todo o

que aprendemos por medio dunha sinxela avaliacién figuro - analdxica.

'® Preme para ver o remate da gamificacion
http://pepateca.blogspot.com/2023/06/despedida-de-pura-o-xogo-final.html

Os recursos materiais foron propostos e empregados tendo especial importancia e consideracion
co Deserio Universal de Aprendizaxe (DUA). Grazas a sua grande variedade, propiciase a
diferenciacién curricular e posibilita a realizacion de actividades multiformato e multinivel,
axustandonos asi, aos diferentes ritmos, estilos e preferencias de aprendizaxe, atendendo a
diversidade da aula. Potenciamos, polo tanto, o uso de materiais manipulables e documentais que
desenvolvan competencias ALFIN/AMI, como os diferentes fondos bibliograficos e os xogos de
taboleiro. Asi mesmo, priorizamos o uso de distintos recursos tecnoloxicos, como o panel dixital, a
realidade aumentada, o computador de mesa e portatiles, as placas de programacion informatica,
os procesadores de texto, as camaras fotograficas, as tabletas, os lapis dixitais, as aplicacions
mobiles variadas e os materiais complementarios para as mesmas. En canto aos recursos
persoais conto co meu papel como apoio en El e responsable da BE, asi como o apoio das
mestras titoras, e o profesorado con dispoiibilidade horaria. Destacar tamén a intervencién das
familias e o persoal do Concello de Arteixo. Finalmente, no referente aos recursos espaciais e
organizativos, o alumnado estivo distribuido en equipos cooperativos, en gran grupo e outro tipo
de agrupamento. tendo en conta as suas fortalezas. No que respecta aos espazos, destaca a
propia aula, a BE, o patio, etc. O inventario dos recursos e fontes empregados é:

e Fondos literarios e documentais consultados: Pequeria&Grande Greta Thunberg, La playa
de Pedro, Marea negra, ;A donde va mi caca?, Inventario de mares, Alejo el cangrejo, Non
quero ser un polbo, j{Shhh! Las onomatopeyas de cada dia e Un dia lleno de sonidos.

e Creacion de montaxes audivisuais: Adobe lllustrator, croma coa aplicacion mobil Capcut,
aplicaciéon de Imovie, Genially, aplicacion mébil de grabadora de voz, banco de vectores
Freepik, Canva, Youtube, Google Drive, Google Documentos, musica libre de dereitos, etc.

e Aplicacibns mobiles de investigacion e xogo: Aplicacion mobil de Trash Toys, aplicacion
mobil de Mujeres que cambiaron el mundo, aplicacion mobil de Respira, piensa actua,

aplicacion mobil de Notas de voz entre outras.

e Recursos didacticos para a investigacion: xogos de taboleiro (Concept kids animals,
Emopark, Bru-ha-ha, Little mine, etc.), préstamo de redes de pesca, experimento, taboleiro
dixital, computadores, camara fotografica dixital e instantanea, tabletas, lapis dixital,
cancion de Carpifio, HamaBeads, etc.

e Avaliacion interactiva: Google formularios, Genially e Mentimeter.

e Comunicacion coas familias e a comunidade educativa: Twitter, Instagram, AbalarMobil,
Blogger, enderezo electronico e YouTube.

e Ferramentas de traballo cooperativo e colaborativo: tableta, computador portatil, Google
Drive, Google Documentos en lifia, enderezo electrénico, teléfono maébil, Cisco Webex, etc.

e Fontes persoais para documentar o proxecto: doazén de conos de cabichas dos
responsables de medio ambiente do Concello de Arteixo, musicos para a creacion da
cancion de Carpifio, dona da tartaruga, persoal para a voz de Martifio e Pura, responsables

dunha tenda de animais sobre caracteristicas das tartarugas, doazon de redes de pesca

por parte redeiras e unha imprenta para imprimir os materiais empregados na gamificacion.

A participacion das familias foi algo fundamental no desenvolvemento do proxecto, tendo unha
repercusion positiva no resultado do mesmo. Dentro da planificacion da gamificaciéon son variados
0os momentos nos que a familia, comunidade e a contorna colaboraron no proceso. Con este tipo
de intervencions conseguimos facer de Pura a tartaruga, un mar de valores algo aberto,
aproveitando ao maximo as caracteristicas do contexto que nos rodea. Mantivose unha
comunicacion permanente coas familias e estiveron informadas sobre todas as novas do
proxecto, incluso solicitando a sua participacion. Para tal fin, empregouse AbalarMobil e blog da
BE, onde visualizaban fotos, videos, realizaban comentarios e colaboraban cando se solicitaba a
sua axuda. O proxecto tivo tamén repercusion fora da nosa comunidade educativa, abarcando
outros centros educativos a través dos seus Plans de Formacion Permanente do Profesorado

(PFPP) e distintas organizacions e eventos dos nosos concellos.

14



PURA A TARTARUGA
Qf UN MAR DE VALORES
1 NOCRADE CULLEREDO

A difusion da gamificacion levouse a cabo a través do blog da BE'®, da paxina web do centro', de
AbalarMobil, das redes sociais como Twitter e Instagram e docencias enmarcadas nos PFPP de

centros interesados ao longo do curso.

Dende un primeiro momento entendemos a avaliacion como o motor da aprendizaxe, xa que dela
depende tanto o que € o como se ensina, como 0 que € o como se aprende. Para a avaliaciéon
empregaronse distintas e variadas técnicas, procedementos, desempefios e instrumentos, como &
0 caso de rubricas, guias de observacion, escalas estimativas, listas de cotexo, etc., asegurando,
deste xeito, a avaliacion auténtica, perfecta para atender as caracteristicas, necesidades e
realidades do noso alumnado. Ademais da avaliacion, polo tanto, que fixemos dos distintos
elementos do curriculo que estaban presentes en cada TAl de cada mision, entendemos a
avaliacion como un elemento moito mais amplo e completo, algo primordial na nosa practica
docente, que pofiera o punto de partida da nosa proposta, ata cofiecer como se vai desenvolver o
propio proceso e, finalmente comprobar cal foi o impacto de dita proposta no proceso de ensino -
aprendizaxe. Polo tanto, esta debe ser global, continua, formativa e sobre todo, formadora. Tamén
levamos a cabo unha avaliacién figuro - analéxicas ao final de cada mision, unha avaliacion da
nosa practica docente por medio dunha escala estimativa con indicadores de logro e, unha
avaliacién final por parte das familias, alumnado e resto de profesorado, a través de cuestionarios
en rede (Google formularios). Os seus resultados son unhas propostas de mellora, que marcaran

o punto de partida para futuras colaboracions e proxectos.

'® Blog da BE
http.//pepateca.blogspot.com/search/label/PURA%20A%20TARTARUGA
7 Paxina web do centro

https:.//www.edu.xunta.qgal/centros/craculleredo/

Esta gamificacion non é mais que o resultado dunha colaboracion entre duas BE de centros
educativos distintos, con etapas distintas, pero que tefien un fin comun: a aposta por un ensino
innovador no que todas as nenas e nenos, independentemente das suas caracteristicas, sexan as
protagonistas e os protagonistas do sua aprendizaxe. Unha escola onde o erro sexa unha
oportunidade, onde a emocion sexa o seu motor e na cal explotaremos os talentos do noso
alumnado. Non podemos esquecer o papel primoridal da BE, a cal documentou, dotou de
recursos, asesorou e acompanou durante todo o proceso. Unha BE aberta que investiga, crea e
vertebra o dia a dia nos centros, que exporta a sua creacion a toda a comunidade educativa e, en

definitiva, favorecera un centro creativo e inclusivo de aprendizaxes.

